
                       1. Նախաբան  

                                         Յուրաքանչյուր երեխա ինչ-որ չափով հանճար է, 

                                         եւ յուրախանչյուր   հանճար՝ ինչ-որ չափով երեխա  

                                                                                                  Ա.Շոպենհաուեր 

 

Ստեղծագործությունը հայտնի է որպես տարբեր հավատալիքների ամբողջություն, 

որը հիմնված է կրոնական վարդապետության վրա, որի հիմնական բնութագիրը այն 

նկատառումն է,որ տիեզերքում գոյություն ունեցող ամեն ինչ եղել է աստվածային 

աշխատանք: 

Մտածողություն, ստեղծագործականություն, ստեղծարարություն, ստեղծագործական 

գործընթաց, որի նպատակը ստեղծարար մարդ ձեւավորելն է: Ստեղծագործությունը 

համագործակցության արդյունք է, որի մեջ տաղանդը գալիս է Աստծուց, իսկ 

աշխատանքը՝ մարդուց:  

Տեղեկատվական եւ հաղորդակցական տեխնոլոգիաների առկայության 

պայմաններում մեծ խնդիր է դպրոցահասակ երեխայի մոտ զարգացնել 

ստեղծարարությունը, որպեսզի նա կարողանա ստեղծագործ մտածել , ոչ ստանդարտ 

որոշումներ կայացնել: Այսօր պահանջված են ուրույն մտածողություն ունեցող, 

ստեղծագործ, վառ երեւակայությամբ օժտված անձինք, ովքեր դժվարին իրավիճակում 

փորձում են գտնել հնարավորություններ, ունեն ինքնազարգացման եւ առաջընթացի 

մեծ ձգտում : 

 Ստեղծագործական կարողությունները  բնորրոշ են ցանկացած երեխայի: 

Դպրոցահասակ երեխաները պետք է ոչ միայն տիրապետեն դպրոցական ծրագրային 

նյութին, այլեւ կարողանան այն ստեղծագործաբար կիրառել, լուծում գտնել 

ցանկացած խնդրի: Իսկ այդ հնարավոր է ստեղծագործ ուսուցչի գործունեության 

արդյունքում: 

Իմ հետազոտության նպատակն է . 

1. պարզել, թե ինչ է ստեղծարարությունը 

2. ինչպես ձեւավորել եւ զարգացնել ստեղծարարությունը 

3.ո՞վ է ստեղծարար մարդը 

4. բացահայտել աշակերտների ստեղծագործականությունը 

5. զարգացնել երեւակայական մտածողությունը  

6. ձեւավորել արտահայտիչ խոսք 

7. զարգացնել բառապաշարը  

8. զարգացնել կապակցված խոսք կառուցելու ունակությունները  

9. զարգացնել պատմելու, վերապատմելու կարողությունները 

10. աշակերտների մոտ ձեւավորել քննադատական մտածողություն 

Ո՞վ է ստեղծարար մարդը. 

1.գաղափարների  (ինքնօրինակ, ոչ սովորական մտքերի, ծրագրերի ծնունդ ) կրողն է 

2. հաղորդակցման  (վարակում են եռանդուն բնույթով, նոր մտքեր են տալիս, 

ոգեւորում են ստեղծել նոր գործ ) կրողն է 

3. ինքնավստահության  (ստեղծարա մարդը հավատում է իր ուժերին, վստահում է 

շրջապատին, ողջ աշխարհին )  կրողն է: 

Ստեղծագործ մարդը պետք է փաստը տարբերի երեւակայությունից, ձեւավորի 

հույզեր, զգացմունքներ, քննադատական մոտեցումներ, լավատեսություն, 

ստեղծարարություն, կարեւորի առաջնորդ լինելու գաղափարը: 

Ստեղծագործական մտքի զարգացման առաքելությունն է՝ ձեւավորել սերունդ,որն 

ունի ինքնուրույնություն, քննադատաբար մտածելու ինչպես ակադեմիական 

առարկաների, այնպես էլ իրական կյանքում գոյություն ունեցող խնդիրների շուրջ: 

Անձի ինքնակայացման գործում շատ մեծ է այս հմտության նշանակությունը: 

Բոլոր մարդիկ գործունեության այս կամ այն ոլորտում ունակ են գրանցելու 

ստեղծագործական նվաճումներ՝ ճիշտ պայմանների, ինչպես նաեւ 

համապատասխան գիտելիքների եւ հմտությունների առկայության պարագայում: 

Նպատակին հասնելու համար դրվել եւ լուծվել են հետեւյալ խնդիրները. 

.դասերի ընթացքում ուսումնական նյութը պատրաստի չտալ աշակերտին, այլ 

հարցերի միջոցով վեր հանել ուսումնական նյութը եւ սովորողին ուղղորդել սեփական 

դատողությունները  հայտնելու՝ հասնելով բուն նպատակին 

.աշակերտների մոտ զարգացնել ստեղծագործականությունը  

.որպես ունակությունների զարգացման գլխավոր գործոն ՝ փորձարկել եւ խթանել 

երեխաների երեւակայական ներուժը 

.վեր հանել երեխայի ստեղծագործելու ցանկությունը եւ կիրառելու ձիրքը 

Ֆինկը իր «Նշանակալից ուսուցման աքսոնոմիայում» ուսուցումը սահմանել է 

փոփոխությունների տեսանկյունից: Նա գտնում է, որ ուսուցումը կարող է տեղի 

ունենալ միայն  այն դէպքում, երբ սովորողի մեջ ինչ-որ բան փոխվի. հակառակ 

դեպքում ուսուցումը տեղի ունենալ չի կարող: Որպեսզի ուսուցման հետ համատեղ 

սովորողը ապրի անձնային աճ, պետք է զարգացնի  քննադատբար մտածելու 

հմտությունները:  

Դրան հասնելու համար առաջարկվում է մի քանի ուղի: Պետք է զարգացնել 

ստեղծագործական մտածողությունը, որի համար խորհուրդ է տրվում. 

1. դուրս գալ սահմանված կոնֆորտ զոնայից  

2. ամեն օր փորձել ինչ-որ նոր բան ստեղծել  

3. ռիսկի դիմել:  

 

 

 

 

                      2. Գրական ակնարկ 

Մարդկային բարձրարժեք կարողություններից մեկը ստեղծագործականությունն է  

(նշվել եւ կարեւորվել է Կառոլին Շարփի աշխատություններում ): Ցանկացած 

բնագավառում բարձր են գնահատում այն մասնագետներին, ովքեր ունեն ուրույն 

մտածելակերպ, կարող են առաջադրել նոր գաղափարներ եւ ստանալ որակյալ 

արդյունքներ: Կառոլինա Շարփը հոդվածում ներկայացնում է իր 

ուսումնասիրությունները երեխաների ստեղծագործականության վերաբերյալ 

հետազոտությունների եւ տեսությունների մասին՝ պատասխանելով հետեւյալ 

հարցերին՝ ինչ է ստեղծագործականությունը, ինչպես է զարգանում երեխայի  

ստեղծարար ունակությունը: 

Անգլիայի դպրոցների կրթակարգում ստեղծագործակնությունը համարվում է 

գերագույն նպատակներից մեկը:  

Կրթակարգը պետք է խթանի աշակերտների ստեղծագործականության եւ 

քննադատալկան մտածողության դրսեւորմանը՝ լուծելու խնդիրներ եւ կատարելու 

բարեփոխումներ:  

Կրթակարգը պիտի աշակերտին թույլ տա լինել ստեղծագործ, նորարար, գործունյա 

եւ ընդունակ  առաջնորդության՝ զինելով աշակերտներին՝ որպես ապագա 

քաղաքացիներ եւ աշխատողներ:   

Ստեղծարարության էությունը դիտարկվում է Լ. Գիլֆորդի,  Ֆ. Վիլյամսի,  Ռասի եւ 

այլոց հայեցակարգերում:  Ռասը մշակել է մոդել, որով բացատրվում է 

ստեղծարարության եւ զգայական դաշտի կապը: 

Նա կարեւորում է հետեւյալ գործոնները՝ անհատական 

առանձնահատկություններ,զգայական գործընթացներ, ճանաչողական 

ունակություններ: Մոդելից երեւում է նաեւ, որ ուսուցչի դերը կարեւոր է սովորողների 

ստեղծագործ լինելու համար, որովհետեւ կան աշակերտներ, ովքեր օգնության կամ 

ներքին անհանգստությունը  վերացնելու կարիք ունեն: Հոդվածի հեղինակը նշում է 

երեք միջոցներ, որոնք ազդում են երեխայի ստեղծագործականության վրա՝ 

.Ստեղծարար միջավայր  

.Ստեղծարար ծրագիր 

.Ստեղծագործ ուսուցիչներ  

Ամերիկյան հետազոտող-մանկավարժ Պոլլ Տորրենսը իր «Ստեղծարար գնահատման 

մեթոդիկա» աշխատության մեջ նշել է, որ ստեղծարարությունը ոչ թե հատուկ, այլ 

ընդհանուր կարողություն է, որը հիմնվում է ընդհանուր ինտելեկտի, անձնային 

որակների եւ արդյունավետ մտածողության կարողության վրա: 

Ստեղծարարությունը՝ որպես խոսքայի հատկություն, դրսեւորվում է խնդիրը 

յուրօրինակ տեսնելու մեջ: Ըստ որոշ տեսաբանների համոզման՝ 

ստեղծագործականության գործընթացը կազմված է մի շարք բաղադրիչներից, 

որոնցից ամենատարածվածներն են՝  

.երեւակայությունը  

.ինքնատիպությունը (նոր եւ արտասովոր գաղափարներ եւ արդյունք գրանցելու 

ունակությունը)  

.արտադրողականությունը (տարամետ մտածողությամբ զանազան գաաղափարներ 

ներկայացնելու ունակությունը ) 

.խնդիրների լուծումը  (գիտելիքի եւ երեւակայության կիրառումը տվյալ 

իրավիճակում) 

.արժեքավոր եւ պիտանի արդյունք ստանալու ունակությունը:  

 

  Դե Բոնոն նկարագրում է հնարքներ, որոնք օգնում են կառուցել ինչպես կոլեկտիվ, 

այնպես էլ անհատական մտավոր կարողությունը՝ դարձնելով այն ավելի 

արդյունավետ եւ հասկանալի: Նրա Վեց գլխարկների մտածողության մեթոդը թույլ է 

տալիս զարգացնել մտքի ճկունությունը եւ կրեատիվությունը, գերազանց օգնում է 

հաղթահարել ստեղծագործական ճգնաժամը, օգնում է կայացնել ճիշտ որոշումներ եւ 

ավելի ճիշտ կապակցել մտքերը դրված նպատակների եւ խնդիրների լուծմանը 

հասնելու համար: 

Այսպիսով կարող ենք նշել, որ ստեղծարարությունը ուսումնական գործընթաց է, որի 

նպատակը ստեղծարար մարդ ձեւավորելն է, ով հավատում է իր ուժերին, վստահում 

է շրջապատին, ողջ աշխարհին:  

Այսպիսով երեխաները կարող են տարբերվել իրենց ստեղծագործականությամբ. դա 

պայմանավորված է նրանց շրջապատող միջավայրով, կենսապայմաններով եւ նրանց 

անհատական զարգացման տեմպով: Սակայնն ստեղծագործականությունը 

անհատների մենաշնորհը չէ. յուրաքանչյուր երեխա ունի ստեղծարար դառնալու մեծ 

պոտենցիալ եւ կդառնա այդպիսին թե ոչ,  կախված է այն միջավայրից, որտեղ նա 

զարգանալու է եւ այն մարդկանցից, ովքեր զբաղվելու են նրա կրթությամբ եւ 

դաստիարակությամբ:    

        Ստեեղծագործականությունը ցանկացած մտագործունեություն է, որի ժամանակ 

ինքնատիպ մոդելներ են կազմվում ու արտահայտվում:  

                                                                                       Հ. Ֆոքս, գիտնական 

    Ստեղծագործականությունը ցանկացած գործունեություն, գաղափար     կամ 

պարտադրանք է, որը փոփոխություն է մտցնում տվյալ ոլորտում  կամ 

փոխակերպում է տվյալ ոլորտը մի նոր ոլորտի: 

                                                                                   Մ. Չիկժենտմիհալի, հոգեբան 

 

 

                                     3. Գործնական համատեքստ 

Հետազոտական աշխատանքի համար ընտրել եմ միջին դպրոցը: 

Նախ՝ ներկայացնեմ 5-րդ դասարանում տարված այն աշխատանքները,  որոնք 

միտված են  աշակերտների մեջ ստեղծագործական միտք ձեւավորելուն: 

Հաշվի առնելով այն հանգամանքը, որ աշակերտների մոտ թույլ են խոսքի կառուցման 

հմտությունները, պատմելու, վերապատմելու, իմացածը ստեղծագործաբար 

կիրառելու ունակությունները, որոշեցի ուսուցման ոչ ավանդական հնարների 

օգնությամբ զարգացնել երեխաների ստեղծագործականությունները:  

Նպատակ եմ դրել աշակերտների մոտ արթնացնել ստեղծագործելու ցանկությունը, 

կապակցված խոսք կազմելու հմտությունը: 

«Երկնքից երեք խնձոր ընկավ» բաժնում ուսումնասիրվում է հեքիաթը : 

Իսկ հեքիաթները մեծ հետաքրքրություն են առաջացնում ոչ միայն նախադպրոցական 

տարիքի երեխաների մոտ, այլեւ դպրոցահասակ երեխաների՝ անկախ նրանց մտավոր 

ներուժից ու կարողությոններից: 

Ստեղծարարության զարգացմանը մեծապես նպաստում են հեքիաթները՝ հեքիաթ 

հորինելը, նկարելը, պատմելը եւ այլն: Դասերն ավելի հետաքրքիր դարձնելու համար 

կիրառում եմ բազմատեսակ մեթոդներ, հնարներ, կազմակերպում եմ 

ուսումնադաստիարակչական քննարկումներ եւ այլ աշխատանքներ: 

Նախ սկզբնական դասերի ընթացքում դիտարկում եմ աշակերտների 

հնարավորությունների, կարողությունների, ստեղծարարության մակակրդակը: 

Պարզում եմ, որ ոչ բոլոր աշակերտներն ունեն նման կարողություններ: Դասերի 

ընթացքում մեծ ուշադրություն եմ  դարձնում նաեւ աշակերտների երեւակայության 

զարգացմանը: Դասերի ժամանակ կազմակերպում եմ նաեւ  մուլտ-հեքիաթների  

դիտում, որը հնարավորություն է տալիս աշակերտներին  հարստացնելու այն 

գիտելիքների պաշարը, որ ձեռք են բերել ոչ միայն մայրենի լեզվից, այլեւ մյուս 

առարներից: Մուլտ-հեքիաթների դիտումը նպաստում  է  աշակերտների 

երեւակայության եւ ուշադրության կենտրոնացմանը: Մենք կարեւորում ենք 

տեսադասը, քանի որ այն աշակերտներին օգնում է գտնել լսածի ու տեսածի կապը: 

Սովորողների գործնական կարողությունները եւ հնտությունները ձեւավորվում են 

գործնական աշխատանքների շնորհիվ, որոնք սովորողին մղում են 

ստեղծագործական դաշտ: Նրանք ստեղծագործաբար են ներկայացնում նյութը, 

քննարկում են, նոր վերնագիր հորինում, շարադրանքը ավարտում, ինչպես նաեւ 

համամատություններ անում: Այսպիսի աշխատանքների   դեպքում թույլ 

աշակերտները ամեն ինչ անում են անհասկանալի հարցերը պարզելու, շտկելու, 

ճշտելու համար:Սկզբի դասերին շատերի մոտ եղան նաեւ դժարություններ, որոնք, 

սակայն, հաղթահարվեցին իրենց համառության, ակտիվության, ինչպես նաեւ 

համագործակցության շնորհիվ : Աշակերտները նաեւ խմբային աշխատանքներ են 

կատարում՝ բաժանվելով խմբերի: Աշխատում են հաճույքով՝ օգնելով եւ լրացնելով 

միմյանց: Նման պարագայում զարգանում է աշակերտի ստեղծագործական 

կարողությունը, տեքստի վերարտադրման ունակությունը, տեքստի հորինումը, 

հարստանում է նրանց բառապաշարը:  Իհարկե, այս ամենի միջոցով է ընկալվում 

տեքստի հիմնական գաղափարը, ձեւավորում անհրաժեշտ բարոյական 

համոզմունքներ, ընդլայնում աշակերտների հետաքրքրությունների շրջանակը, 

մտահորիզոնը, սովորում են հասկանալ տարբեր հերոսների դիրքորոշումն ու 

մեկնաբանում նրանց վարքագիծը: Բառային եւ տեքստային աշխատանքների շնորհիվ 

հարստանում է աշակերտների բառապաշարը, զարգանում ճիշտ ու գրագետ խոսք 

կազմելու ունակությունը: Յուրաքանչյուր դասի ընթացքում կատարված 

աշխատանքներից հետո աշակերտները կատարում են քննարկումներ, 

վերլուծություններ: Դասերի արդյունավետ անցկացման համար շատ կարեւոր է 

հետաքրքրություն ներկայացնող ստեղծագործական մեթոդի ընտրությունը: Այն պետք 

է լինի նորույթ՝ հաճելի եւ գրավիչ, խթանի նրանց հետաքրքրությունը: Ես հատկապես 

կարեւորում եմ  աշակերտներին մտածել սովորեցնելը    եւ նրանց մեջ գործնական 

հմտություններ սերմանելը, որոնք նրանք կկարողանան կիրառել առօրյայում: 

Հեքիաթի միջոցով մենք փորձում եմ նաեւ աշակերտներին ուղղորդել դեպի մարդկայի 

փոխհարաբերությունների, բարոյագեղագիտական արժեքների աշխարհ, որտեղ 

նրանք  կդաստիարակվեն իբրեւ ազատ եւ անկախ մտածողության տեր անհատներ՝ 

ձեւավորված գեղագիտական ճաշակով: Աշակերտների ուշադրությունը հրավիրում 

եմ նաեւ խոսքի պատկերավորման միջոցներին, որոնք այն ավելի գեղեցիկ են 

դարձնում: Ելնելով կրթական համակարգում «Մայրենի» առարկայի  

առանձնահատուկ դերից ու նշանակությունից, մայրենիի դասաժամերի 

ընթերցանությունն ու նյութի վերարտադրումը ենթադրում են 

կրթադաստիարակչական բնույթի մի շարք պահանջներ: Հեքիաթների միջոցով 

սովորողների մեջ փորձել եմ դաստիարակել մարդկային բարձր արժեքներ: 

ՈՒսուցման միջոցով ցանկացել եմ բարձրացնել աշակերի արժեքային համակարգը:  

ՈՒստի թեմայի ուսումնասիրման համար իմ առջեւ դրել եմ հետեւյալ նպատակները. 

.դիտարկել մայրենիի ժամերին դպրոցահասակ երեխաների ստեղծագործական 

ունակությունները զարգացնելու հանրավորությունները  

.խոսքի եւ հաղորդակցական կարողությունները 

.զարգացնել հեքիաթի հիմնական գաղափարը ըմբռնելու կարողություններ  

.հարստացնել բառապաշարը  

.զարգացնել երեւակայությունը  

Այս ամենից ես ակնկալում եմ հետեւյալ վերջնարդյունքները: Աշակերտը 

կկարողանա . 

.կառուցել գեղեցիկ եւ գրագետ կապակցված խոսք  

.ցույց տալ իրականության եւ երեւակայության եզրերը 

.շարունակել տեքստը, հորինել փոքրիկ պատմություն  

.համեմատել հեքիաթը եւ մուլտֆիլմը, նշել նմանություններն ու տարբերությունները  

.բնութագրել հեքիաթի հերոսներին 

 

 

Ինչ վերաբերում է 7-րդ դասարանում գրականություն առարկայի դասավանդմանը, 

ապա դասավանդման ժամանակ  օգտվում ենք մեթոդական տարբեր հնարների ու 

միջոցների խելացի ու նպատակահարմար  համադրումից: Քանի որ դասի կարեւոր 

բաղադրամասերից մեկն էլ հարցն է, ուստի անհնար է որեւէ դաս կառուցել առանց 

հարցադրումների: Սովորաբար այդ միջոցին դիմում ենք դասն աշխուժացնելու, 

աշակերտներին ակտիվացնելու, նրանց ինքնուրույն գործունեության մղելու 

նպատակով: Հարցադրմամբ մենք ստեղծում ենք դասի կառուցման տրամաբանական 

հենակետեր, տվյալ խնդրի ուղղությամբ սեւեռում ենք  սովորողների ուշադրությունը,  

դրդում նրանց մտածել, խորհել, համեմատել,  հակադրել, բանավիճել ,  

եզրակացություններ անել: Իսկ համակողմանիորեն ընդգրկուն հարցաշարերը 

աշակերտներին օգնում են խորացնելու ստեղծագործության բովանդակության 

ընալումը:  Աշակերտներին քննադատական կամ ստեղծագործական մտածողության 

մղելու համար հարկավոր է նրանց առաջադրել այնպիսի բաց հարցեր, որոնք 

ենթադրում են բազմազան ու տարբեր պատասխաններ եւ ապահովում 

ճանաչողական առավել բարձր մակարդակ: Նախընտրում եմ առավել արդյունավետ 

հարցադրումներ, որպեսզի պարզեմ, թե աշակերտները որ հարցերում են 

դժվարանում, եւ ըստ այդմ մշակեմ ուսուցումը բարելաավելու ուղիներ: Հարցերը 

պետք է ձեւակերպել այնպես, որ դրանք նպաստեն աշակերտների իմացական 

կարողությունների զատգացմանը, իսկ հարցադրումները պետք է լինեն պարզ եւ 

բարդ: ՈՒսուցչի կողմից առաջադրվող հարցերը կարող են լինել՝ 

1 Գիտելիքների յուրացումը ստուգող հարցեր, որոնք ճանաչողական ցածր 

մակարդակ են պահանջում. աշակերտը թվարկում է, սահմանում, նկարագրում:  

2 Ընկալումն ու կիրառման հմտությունը ստուգող հարցերն ապահովում են միջին 

մակարդակ. աշակերտն ամփոփում է, մեկնաբանում եւ կիրառում յուրացված 

գիտելիքը: 

3 Վերլուծությունը, համադրումը եւ գնահատումը ստուգող հարցերը ենթադրում են 

ճանաչողական բարձր մակարդակ. աշակերտը վերլուծում է, առանձնացնում, 

դասակարգում, համադրում, ընդհանրացնում, գնահատում եւ արժեւորում:  

Անհրաժեշտ է կիրառել այնպիսի հարցեր, որոնց պատասխանելիս աշակերտները 

համեմատուոմ, համադրում, վերլուծում են երեւույթներն ու փաստերը եւ 

հիմնավորում իրենց ասելիքը: Հարցերը պետք է լինեն հստակ, նպատակաուղղված, 

հակիրճ, դասարանի մակարդակին համապատասխան տրամաբանական 

հաջորդականությամբ, մտածելու տեղիք տվող: Հարցադրումները պետք է 

մատնանշեն այն հստակ  կետերը, որոնց աշակերտները պետք է պատասխանեն: 

Անորոշ հարցադրումները կարող են աշակերտներին շփոթության մեջ գցել եւ 

ավելորդ ժամանակ խլել: Մեր հարցադրումները պետք է բխեն դասի նպատակներից: 

Եթե մենք հարցն ուղղում ենք որեւէ աշակերտի, ապա մյուսները նույն 

պատասխանատվությամբ չեն փորձի գտնել հարցի պատասխանը: 

Հարցուպատասխանի ժամանակ մենք հնարավորություն ենք ունենում աշխատել ողջ 

դասարանի հետ: Աշակերտները սովորում են ոչ միայն ուսուցչից, այլեւ միմյանցից: 

Հարցերը ոչ միայն ստուգման միջոց են, այլեւ ունեն ուսուցողական դեր եւ  

տարաբնույթ տեղեկատվություն են հաղորդում աշակերտներին: Անհրաժեշտ է տալ 

այնպիսի հարցեր, որոնք աշակերտին կօգնեն հասնելու կապակցված ընկալումների 

եւ ոչ թե ուշադրությունը սեւեռելու միայն տվյալ հարցի ճանաչողական մակարդակի 

վրա: Հարցն իր բովանդակությամբ ու թելադրած պատասխանով պետք է միահյուսվի 

դասի ընդհանուր կառուցվածքին, դառնա նրա բաղկացուցիչ մասերից մեկը: Մեր 

կողմից տրված հարցերը պետք է բխեն միմյանցից, կապված լինեն միմյանց այնպես, 

որ դրանց պատասխանները  միեւնույն մտքի աստիճանական զարգացման մի 

ամբողջական շղթա  կազմեն: Այսինքն հարցին հաջորդող պատասխանից պետք է 

բխի նոր հարց, մինչեւ նյութի լրիվ բացահայտումը, եւ կսատացվի տրամաբանական 

մի ամբողջություն: 

Աշակերտների մոտ մտածելու կարողություն ձեւավորելը հիմնված է կարեւոր 

հարցեր արծարծելու եւ քննարկելու ունակության վրա: Հարցերը սովորողին 

պարտադրում են նոր տեղեկատվություն ձեռք բերել, վերլուծել, ինտեգրել, 

եզրահանգումներ կատարել: Կրեւոր է նաեւ, որ աշակերտները եւս հարցեր 

արծարծեն, որը կխթանի նրանց միտքը, կզարգացնի քննադատական եւ 

ստեղծագործական հարցեր տալու հմտությունը, նրանց հնարավորորւթյուն կտա 

երկխոսություն ծավալել դասընկերների հետ: Աշակերտները դառնում են առավել 

արդյունավետ մտածողներ, հարցադրողներ եւ սովորողներ: Նրանք սովորում են 

միմյանցից, ուսուցչից եւ մատուցվող նյութից:  

Մենք հաճախ պետք է տանք պատճառաբանված պատասխան պահանջող «ինչո՞ւ» 

հարցը, որը աշակերտներին ստիպում է թափանցել իրերի ու երեւույթների էության 

մեջ, պարզ դատողություններ անել,   պատճառաանել ու հիմնավորել դրանք: Մենք 

հաճախ ենք տալիս «ո՞վ, ի՞նչ, ե՞րբ, որտե՞ղ, ինչպե՞ս» հարցերը, որոնք պահանջում են 

առարկաների ու երեւույթների նկարագրություն: Կան հարցեր, որոնցից պետք է 

խուսափել: դրանք «այո, ոչ» պարասխաններ ակնկալող հարցերն են, որոնք 

սովորաբար տալիս ենք այլ հարցերի նախապատրաստման համար: 

Պատասխանների ընտրության հնարավորություն տվող հարցերը օգտակար են ցածր 

առաջադիմությամբ կամ պատասխանելու հարցում դժվարություններ ունեցող 

ամաչկոտ աշակերտների համար: 

Հաճախ հարցադրումները ստեղծում են բանավեճային մթնոլորտ, որը թույլ է տալիս 

սովորողին զարգացնել ստեղծագործական մտածողությունը, մտքերը ազատ 

արտահայտելու հմտությունը զարգացնել: 

                                 4. Հետազոտության ընթացք 

Իմ հետազոտությունը իրականացրել եմ 5-րդ եւ 7-րդ դասարաններում:  

5-րդ դասարանում աշակերտները թույլ են կապակցված խոսք կազմելու, գրագետ եւ 

ճիշտ խոսք կառուցելու, նյութը վերապատմելու, իմացածը ստեղծագործաբար 

կիրառելու կարողություններից: Աշխատելով նրանց հետ՝ բացահայտել եմ նրանց 

թույլ եւ ուժեղ կողմերը իմ առջեւ դրել եմ նպատակներ եւ դրանց իրականացման 

համար կիրառել եմ տարբեր  մեթոդներ ու հնարներ.  

. վերհիշել հեքիաթագիրներին եւ հեքիաթները  

. ըմբռնել հեքիաթների հիմնական գաղափարը  

.ձեւավորել մարդկային բարձր արժեքնր   

Կիրառել եմ «Զրույց» մեթոդը, որը շատ արդյունավետ է աշակերտների բանավոր 

խոսքը զարգացնելու, դասը կենդանի եւ աշխույժ դարձնելու համար: Դրանով մենք 

պատկերացում ենք կազմում աշակերտների նախնական գիտելիքների մասին: Այս 

մեթոդով աշակերտի ինքնահարցման, ինքնավերլուծության հմտություններն էլ ավելի 

են զարգանում: Հաճախ հեքիաթների ընթերցման ժամանաակ անհրաժեշտ տեղերում 

դադարեցնում  եմ ընթերցումը եւ հարցեր ուղղում դասարանին. «ի՞նչ է անելու 

հերոսը, ի՞նչ է լինելու հետո...»  եւ այլն: Երկու-երեք աշակերտ պատասխանում են 

հարցերին ու շարունակում մյուս հատվածի ընթերցումը: Այս մեթոդի օգնությամբ 

աշակերտները սովորում են ազատ արտահայտվել, մտքեր հայտնել, 

հետեւություններ անել, զարգացնել ստեղծարարությունը: Այսինքն՝ աշակերտներին 

ուղղություն տրվեց, թե ինչպես կարող են արտահայտել իրենց մտքերը: Վերջում 

աշակերտները նշում են հեքիաթի հիմնական գաղափարը: Կատարվում է 

գնահատում: Հանձնարարվում է տնային առաջադրանք «Միշտ է բարին հաղթում 

չարին» վերնագրով շարադրանք:  

Հաջորդ դասին, շարունակելով ուսուցման ոչ ավանդական հնարների կիրառումը, 

փորձում եմ զարգացնել աշակերտի ստեղծագործական կարողությունները, նյութը 

ստղծագործաբար պատմելու, վերապատմելու, շարադրանքը ավարտելու 

հմտությունները:  

Իբրեւ նպատակ՝ 

. Զարգացնել պատմողական խոսքը  

. Հարստացնել բառապաշարը  

. Զարգացնել ստեղծագործական մտածողությունը եւ երեւակայությունը 

Աշակերտներից յուրաքանչյուրը պատմում է հեքիաթի մի հատվածը եւ նոր 

վերնագիր ընտրում: Այսպես կարողանում ենք տեսնել, թե աշակերտը ինչն է 

կարեւորում բնագրում, ինչը՝ բաց թողնում:  Յուրաքանչյուրը գրում է իր կարծիքը, 

հետո կարդում ու քննարկում մյուսների հետ: Հետո դասարանը բաժանվում է խմբերի 

այնպես, որ յուրաքանչյուր խմբում լինի թույլ եւ միջին ընդունակություններով 

աշակերտ: Կշռադատման փուլում ամփոփման համար կիրառվում է T-աձեւ 

աղյուսակ, որտեղ գրում են հեքիաթի լավ ու վատ կողմերը: Դասն անցնում է 

հագեցած ու ծառայում իր նպատակին: Այս դասին անցած դասերի հաեմատ ցածր 

ակտիվություն ունեցող աշակերտների մոտ դրական փոփոխություններ են 

նկատվում եւ ավելի բարձր գնահատվում: 

Թեմայի ամփոփմման ժամանակ մեկ ամգամ եւ ստուգում եմ աշակերտների 

ստեղծարարության մակարդակը, ինքնուրույն շարադարանք հորինելու, գրելու 

ունակությունները: Փորձոմ եմ պարզել, թե ինչ աճ են գրանցել բոլորը: Այդ 

նպատակով աշակերտներին բաժաում եմ նկար-հեքիաթ  եւ հանձնարարում նկարի 

շուրջ փոքրիկ պատմություն հյուսել: 

Դա օգնում է պատրզել, թե որքանով ենք  հասել մեր առջեւ դրված նպատակներին  եւ 

որոշել աշակերտների մոտ ստեղծարարության մակարդակը:  

 Գնահատման արդյունքում նկատվում է ցածր ակտիվություն եւ ստեղծարարության 

թույլ մակարդակ ունեցող աշակերտների ավելի մեծ աճ:   

Այսպիսով բոլոր դասերի արդյունքում կիրառելով ոչ ավանդական հնարները, 

ստուգելով աշակերտների նախնական գիտելիքները, ստեղծարարության 

մակարդակը եւ վերլուծելով վերջնարդյունքները, պարզում եմ, որ բոլոր 

աշակերտների մոտ էլ ստեղծարարության զարգացման աճ է գրանցվում: Կարող եմ 

ասել որ հասել եմ իմ առջեւ դրված նպատակի իրագործմանը եւ ստացել բավարավ 

վերջնարդյունք: 

 7-րդ դասարանում ստեղծագործ մտքի զարգացման ուսումնասիրությանն ուղղված  

հետազոտությունը տարվեց Ակսել Բակունցի « Սպիտակ ձին» պատմվածքի 

ուսուցման շուրջ: 

Առաջին դասիմ տրվեցին մարտահրավերային հարցեր , որոնց հիմնականում 

պատասխանում էին բարձ առաջադիմություն ուոնեցող աշակերտները: Այնուհետեւ 

տրվեցին բաց հարցեր պարունակող թեստեր, որոնցում պիտի երեւար աշակերտների  

ստեղծարարության մակարդակը: Աշխատանքը անծանոթ իրավիճակ էր 

պարունակում իր մեջ, որն էլ խթանելու էր ստեղծագործական մտքի զարգացումը: 

Որոշ աշակերտներ կողմնորոշվեցին անծանոթ իրավիճակպւմ եւ լուծումներ տվեցին, 

ոմանք անձնական օրինակով գտան ելքը, ոմանք ընդհանրապես չպատասխանեցին: 

Արդյունքը ցույց տվեց, որ ցածր առաջադիմություն ունեցող աշակերտների համար 

առաջադրանքը անհաղթահարելի է: Հաջորդ դասին աշակերտներին բաժանեցի 

ինքնագնահատման թերթիկներ, որոնք պարունակում են անուղղակի հարցեր: Ընդ 

որում ինքնագնահատման թերթիկները կազմվելու են այնպես, որ բոլոր 

աշակերտների մոտ ձեւավորվի ինքնուրույն աշխատելու հմտություն, ինչպես նաեւ 

ինքնուրույն վերլուծելու եւ ստեղծագործելու հմտություն:  

Հաջորդ դասի խթանման փուլում կտրվեն բաց հարցեր մտագրոհի միջոցով, 

այնուհետեւ ինքնագնահատման թերթիկների միջոցով այս անգամ անուղղակի 

հարցերով, որի ժամանա:կ սովորողները հնարավորություն կունենան 

ինքնատիպություն դրսեւորել, նոր եւ արտասովոր գաղափարներ եւ արդյունք 

գրանցելով`  զարգացնել երեւակայությունը: 

Ի տարբերություն նախորդ դասի իրենց մտքի ճկունությամբ աչքի ընկնող 

աշակերտների թիվը ավելացավ : Կշռադատման փուլում կիրառվեց Զրույցի մեթոդը, 

որն ուղղված էր աշակերտների ճանաչողական գործընթացներին: 

Անցկացրած դասերի ընթացքում սովորողները ցուցաբերեցին 

ստեղծագործականության աճ: 

 

 

 

                             5. Ամփոփում 

Կատարված աշխատանքի արդյունքում ունեցել եմ հետեւյալ եզրակացությունը, որ 

ստեղծագործականությունը այն կարեւոր առանցքային հատկանիշներից է, որին 

տարբեր բաղադրիչներ են անհրաժեշտ՝ մարդկային բարձր որակներ, 

ունակություններ, կարողություններ, հմտություններ:Աշակերտները հասկացան, որ 

պետք է պայքարեն սեփական գաղափարների համար եւ, բոլորովին պարտադիր չէ, 

որ իրենց կարծիքը համընկնի խմբի մյուս անդամների կարծիքներին: Սովորողները 

սեփական անձի աճման ու զարգացման օրինակով հասկացան, որ իրենց  

հետաքրքրությունները բացահայտելն ու զարգացնելը կարեւորագույն խնդիրներից է: 

Երբենմ տարիքային առանձնահատկությունները խոչընդոտում են սովորողների 

առաջադիմությանը: Սակայն ընտրված մեթոդներն ու հնարները առավել քան 

արդյունավետորեն բարձրացնում են սովորողների մոտիվացիան՝ զարկ տալով 

ստեղծագործականության զարգացմանը: Ստեղծարարարության գործընթացը 

պահանջեց հաստատակամություն, կենտրոնացում հաջողության հասնելու 

վճռականություն: Աշակերտներն ապացուցեցին, որ ստեղծագործ լինելը ոչ միայն 

բնատուր է, այլեւ հնարավոր է այն զարգացնել: Եկա այն համոզման, որ 

աշակերտները ստեղծագործ են, եթե ցանականում են լինել այդպիսին: Այդ իսկ 

պատճառով սովորողների հետաքրքրությունները բացահայտելն ու հզորացնելը ի 

սկզբանե ինձ համար մեկնարկային կարեւր դրույթ էր: Որոշ աշակերտներ 

դժվարությունների էին հանդիպում ստեղծագործականություն արտահայտելու 

ժամանակ: Համոզվեցի, որ սովորողը կարող է իր ստեղծագործ միտքը զարգացնել 

անգամ չհամակարգված ստեղծագործ գեղարվեստական աշխատանքից: ԵՒ, ի վերջո, 

պարտադիր չէ բանիմաց եւ հմուտ լինել: Կարեւոր նկատառում եմ արել, այն է՝ 

պահպանել հավասարակշռություն, որովհետեւ մնայուն գիտելիքներ եւ 

հմտություննր զարգացնելու համար պահանջը կարող է հակազդել, սակայն գիտելիքն 

ու հմտությունները հիմք են հանդիսիանում ստեղծագործականության զարգացման 

համար:   

Այսպիսով՝ 

.Թեւե դժվարին, բայց լուծելի խնդիր է դպրոցահասակ երեխաների մոտ 

ստեղծարարության զարգացումը. կարեւոր է՝  նա ունենա ուրույն մտածողության, 

վառ երեւակայության, ինքնազաարգացման  ու առաջընթացի մեծ ձգտում: 

.Ժամանակակից մեթոդները տալիս  են մեզ այդ հնարավորությունները: 

.Մայրենիի դասերը նպաստում են երեխաների ստեղծարարության զարգացմանը: 

.Ստեղծագործական ներուժ ունեցող երեխաները տարբերվում են իրենց 

մտածելակերպով, ինչպես նաեւ իրենց տարիքի համար միջինից բարձր ինտելեկտով:   

.Կարծում եմ՝ ժամանակակից կրթակարգում առավել նոր մեթոդներ ու հնարներ են 

ձեւավորվելու սովորողների ստեղծագործականությունը բացահայտելու համար:  

